
Prašuom napasėdėdžioutė! 
 

Kuožnos žėna – platelėškē 

Kaštėjės ėš dūšės tėkrā 

Kou nuogniausē Ožgavieniems. 

Ka matītomi – kuožnam kėimė 

Mēsuoms, blīnās kvep ton dėina, 

Ba lėčīnas nier ni vėina! 

Prašuom mielašėrdingiausē 

(Je nasnausi, bīkon gausi!) – 

Čioptė staigē ož lėčīnas, 

Tėisē par dėrvas, bėrštvīnus – 

Piestė, raitė a važioutė – 

Tėkrā napasėdėdžioutė 

Plateliūs paožgavietė 

Ė so žīdās pavėišietė! 

Lėnkėt alaus ozbuonieli – 

Raugė Pėktežerė velnielis! 

Kōskėt dounas, ragaišelė, 

Kepta laumės – raganelės, 

Šeirės pelkies ėšmaišīta, 

Laumalėnkuos ėšrauginta, 

Ont Lėngīnė minkīta, 

Švėntuorkalnie laikīta, 

Ousie Raganu pamesta, 

Pėlėis saluo atrasta, 

I Komelkaktė atnešta! 

 
 


